
Assalamu‘alaykum wa rahmatullahi wa barakatuh,

Alhamdulillah setinggi-tinggi kesyukuran dipanjatkan ke hadrat 
Allah swt di atas limpah dan kurnia Nya menganugerahkan nikmat 
kehidupan dan iman kepada kita. Selawat dan salam ke atas 
Junjungan Besar Nabi Muhammad SAW. sahabat serta keluarga 
baginda yang mulia. 

Di atas kesempatan yang diberikan oleh Allah swt dapat 
saya sempurnakan buku Ahmad Khatib & Martabat Tujuh: Perspektif 
Akidah dan Tasawuf Islam ini untuk dijadikan sebagai bahan bacaan 
asas untuk pembaca yang ingin meneroka lebih lanjut pemikiran 
ulama Melayu tradisional berkaitan ajaran Martabat Tujuh dari 
perspektif akidah dan tasawuf Islam. Isu yang diketengahkan 
mungkin agak berat bagi sesetengah pembaca dan mungkin juga 
satu yang mencabar arus pemikiran sedia ada sebahagian daripada 
kita. Namun begitu buku ini ditulis berasaskan pengkajian dan 
penyelidikan yang mendalam terhadap isu pemikiran akidah dan 
tasawuf serta polemik pemikiran yang berlaku dalam masyarakat 
Melayu tradisional yang berlarutan sehingga ke hari ini. Polemik ini 
bukan sahaja membawa kepada kemunduran daya berfikir umat 
Islam bahkan juga membawa kepada perpecahan dan kecelaruan 
pemikiran khususnya apabila melibatkan kelahiran ajaran-ajaran 
yang menyesatkan umat. Fenomena ajaran sesat yang berlaku di 
dunia Melayu kebanyakannya berakar umbi daripada polemik 
pemikiran yang dibincangkan di dalam buku ini. Oleh itu analisis 
dan jawapan yang dikemukakan oleh tokoh yang diutarakan 
dalam buku ini iaitu Haji Ahmad Khatib al-Mankabawi menjadi 
titik tolak untuk membetulkan situasi kecelaruan berfikir dalam 
urusan akidah dan tasawuf.  

Akhir sekali dengan rasa rendah diri saya memohon ribuan 
kemaafan di atas sebarang kekurangan yang wujud dalam buku 
ini sama ada dari segi isi kandungan mahupun persembahannya. 
InsyaAllah, diberikan ruang dan peluang pada masa hadapan buku 
ini akan diperkemaskan lagi persembahan dan kualitinya. Sekalung 
ucapan terima kasih saya tujukan kepada semua pihak yang 
membantu dan memberikan galakkan dalam usaha penyelidikan 
dan penerbitan buku ini. Sekalung budi saya tujukan kepada guru-
guru yang menerangi jalan kembara ilmu saya selama ini di UKM, 
UTM, International Institute of Islamic Thought and Civilization 
(ISTAC), UIAM dan di mana jua mereka berada.  Tidak lupa juga 
kepada semua pihak yang telah membantu saya sama ada secara 
langsung atau tidak untuk memastikan buku ini dapat disiapkan 
khususnya bonda dan ahli keluarga saya, isteri dan anak, para 
pelajar dan staf di Universiti Tun Hussein Onn Malaysia.

Sekian, wassalam.

Hussain Othman
Fakulti Sains, Teknologi dan Pembangunan Insan
Universiti Tun Hussein Onn Malaysia
86400 Parit Raja, Batu Pahat, Johor
hussain@uthm.edu.my

